Тарсунин кьил :    Омонимар. Синонимар. Антонимар.
Мурад :   1) алатай тарс рик/ел хкун ;
                 2) ц/ийи тарсунай малуматар гун;
                 3) гафарин винел к/валах тухун.

Тадаракар :   таблицаяр, карточкаяр, доска, мел.
                     План

1. Тарс тешкилун.
2. К/валин к/валах ахтармишун.

3. Тарсунин макьсад малумарун.
4. Ц/ийи тарс ачухарун.
5. Ц/ийи темадай чирвилер мягькемардай тапшуругъар тамамарун.

6. Тарс умумиламишун.
7. К/алих к/валах гун.

8. Къиметар эцигун ва тарсуникай нетижаяр хкудун.

Тарсунин финиф
I. Тарс тешкилун.
II. Алатай материал рик/ел хкун.

1. Са аялдивай доскадал индивидуально тарс хабар кьун.

2. Кьве аялди карточкайрай к/валахзава доскадал

1 – карточка.

И гафарикай, лазим тир эхирар акална, предложение туьк/уьра ва кхьихь.

Намус, зегьмет, зи, буба, гьуьрмет, къазанмишун.

2 – карточка.

Предложение синтаксисдин разбор авун.

Дагълара гзаф къиметлу набататар, кулар ва гъвеч/и тарар ава.

A. Алатай темадай тапшуругъ тамамарун.
Агъадихъ ганвай гафарин дибда а предметрин гьихьтин лишанар гьатнават/а лагь.
Кукуп/, чекмечи, Кьант/а, туп/ал, хъуьт/уьн, гъилибан, гъуьрчехъан, Ц/арак, чирхчир.

B. Гафарин диктант.
Яр-емиш, къизилверекьдин нур, т/ебиатдин гьейранвилер, бейнивандивай, буьндуьгуьрриз, башсагълугъвал, атиррин туьквен, ц/айлапан.

C. Машгъулардай тапшуругъ.

Сад лагьай слог – чиле эгъуьннавай т/екв,
Кьвед лагьай слог – хутахун глаголдин антоним,
Пуд лагьай слог – т/варц/иэвездин са форма.

            (   Жаваб   фур / гъун / чи.)
Фронтальный опрос тухун
1. Ч/ал вуч я?

2. Лексика квез лугьуда?

3. Лексикология гьихьтин илим я?

4. Лезги литературный ч/ала  шумуд наречие ава?

5. Диалектар гьибур я?
6. Лезги ч/алан подгруппадик шумуд ч/ал акатзава ва гьибур я?

7. Семасиология квез лугьуда?
III. Ц/ийи тарсунал эляч/ун.

Аялриз, таблицайрикай менфят къачуна, омонимрикай, синонимрикай ва антонимрикай суьгьбет авун.
Муаллимдин суьгьбет ва чарасуз тарифар дафтарра къейд ийиз тун

Чара-чара манаяр авай, амма сивяй сад хьиз акъатзавай гафариз омонимар  лугьуда.

       Месела, къаз – къуш, экъеч/навай тум;
                     чиг – марф, тахьанвай, чурун тавунвай ;
                     къвал – бедендин пай, жив, марф.

Чпихъ лексикадиз талукь мукьва мана-метлеб авай гафариз синонимар  лугьуда. 
        Месела, гуьзел, гуьрчег, иер, т/арам, ч/агай, серес, успагьи, къешенг,

                     милаим;
                     ширин, к/уьгьуь, верц/и;
                     гъвеч/и, биц/и, куьлуь;
                     начагъ, азарлу, сагъсуз, хенек, нефинж.

Садан мана масадан манадиз акси тир кьве гафуниз антонимар  лугьуда.

                 Месела, кьуьд – гад, дуст – душман,  гъвеч/и – ч/ехи,  лацу – ч/улав,  
                      югъ – йиф,  эркек – диши,  залан – кьезил.
IV.  Тарс мягькемарун.
Тапшуругърин винел к/валахун.  
1. Ганвай гафарикай антонимар, омонимар, синонимар жагъурун

Гъил-к/вач, мел, иер-гуьрчег, чил-цав, лам, азарлу-начагъ, къаз, кьил-к/вач, фена-хтана.
2. Агъадихъ ганвай глаголар акси гафар жагъуриз кхьин. 

Чешне  

                  Атун – хъфин

                  Хъуьруьн, эвич/ун, агатун, фин, жагъун, эцигун, чими.

3. Са жинсинин членар тайинарун.

      Хтана гуьлуьшан, алахьай гатфар.

      Ваз гьеле чаз кьван дердер, гъамар акунвач.

      Чна к/вачел акъвазна ихтилатар, суьгьбетар ийизвай.

4. Гафарин винел к/валахун.
      Къешенг -  красивый, прекрасный

      Нефинж – больной (начагъ)

      Агъур – тяжелый (залан)
      к/уьгьуь – вкусный, лакомый, сладкий.

5. Къугъун “Кьуд лагьайди артуханди я”.

   чиг                                                         югъ - артуханди

   къаз                                                       гъвеч/и

   къелем                                                  куьлуь

   араба – артуханди                               биц/и
6. Поэзиядин декьикьа.
      Шиир ни туьк/уьрнава?

      Заманада ужуз-масан,

      Чазни чида чи пис-хъсан.

      Къад-яхц/ур йис хьайи инсан

      Кьеп/ина эч/я жедайд туш…         (С.Сулейман).
7. Фразеологизмайриз антонимар жагъурун.

1. Гъил к/еви

2. Кьил хура хьун

3. К/уфал к/венк/ хьун

4. Пацук кутун.

8. Агъадихъ ганвай хас т/варариз омонимар тир умуми т/варарин 
     метлебар тайинара

   Аслан, Тарлан, Къизбес, Ариф, Гуьзел, Цуьквер, Ц/ийиварз.

9. Машгъулардай тапшуругъ.

      Чамрав чукуриз таз жедани?

      Гзафвилин кьадарда эцигайт/а, чамра чукурда – чамар(чукурун), 
      2-манада ава – зверун (омонимар).

10. Гафар морфемный разбор авун.

      Бейхабардаказ    - 

      Ислягьвилин    -

      Бейкефвал    -

      Кьеридаказ    -

      Текъведалди   -

V. К/валин к/валах гун.

      П. 10 – 12 суьгьбетун, 2- тапшуругъ, 16-чин.
VI. Тарс умумиламишун.

1. Синонимар квез лугьуда?

2. Омонимрин, антонимрин тарифар лагь.

3. Гьар са тарифдиз мисалар гъваш.

VII. Къиметар эцигун ва нетижаяр хкудун.

